
Majlis Ugama Islam Singapura 

Khutbah Jumaat 
25 November 2022 / 30 Rabiulakhir 1444H 

Doa Nabi Adam: Mengakui Kesilapan Kita 

Muslimin dan Muslimat yang dirahmati Allah, 

Marilah kita meningkatkan ketakwaan kepada Allah (s.w.t.) dengan 
menuruti segala perintah-Nya, dan menghindari segala larangan-

Nya. Semoga kita tergolong di kalangan hamba-Nya yang mulia. 

Amin. 

Saudara dan saudari, 

Sejajar dengan tema khutbah pada bulan ini berkenaan doa para 

Anbiya’, mimbar ingin mengajak para hadirin untuk merenung satu 

lagi doa yang terakam di dalam Al-Quran. Firman Allah (s.w.t) di 

dalam surah Al A’raf ayat 23: 

Yang bermaksud: “Mereka berdua merayu: "Wahai Tuhan kami, 

kami telah menganiaya diri kami sendiri, dan kalau Engkau tidak 

mengampunkan kami dan memberi rahmat kepada kami, nescaya 

kami akan digolongkan dengan orang-orang yang rugi.” 

Ayat yang baru dibacakan tadi sebenarnya adalah ungkapan doa 

Nabi Adam (a.s) dan isterinya, Sayyidatuna Hawa (a.s). Tatkala 

Allah (s.w.t) menegur keduanya kerana melanggar perintah Allah 

(s.w.t.), dengan memakan buah dari pohon yang dilarang. Nabi 

Adam dan isterinya sedar akan kesilapan mereka dan berasa amat 

kesal. Lantas mereka terus memohon keampunan dari Allah (s.w.t) 

dengan ungkapan doa yang dibacakan tadi. 

Saudara dan saudari, 

Jika kita amati doa Nabi Adam tersebut, kita akan dapati beberapa 

pelajaran penting yang cukup bermakna untuk kita sebagai hamba 

Allah (s.w.t). 

Pertama: Tidak dapat dinafikan, dalam kehidupan ini kita tidak 

lekang daripada melakukan kesalahan dan keterlanjuran. Sebagai 

manusia, kita diciptakan dengan kelemahan dan kekurangan. 

Disebabkan kelemahan tersebut, adakalanya kita lalai sehingga 

mengikuti kehendak nafsu dan melanggar perintah Allah (s.w.t). 

Meskipun begitu, kita tidak seharusnya berputus asa dengan 

rahmat Allah (s.w.t) setiap kali kita melakukan kesilapan. 

Perkara ini pernah disabdakan Nabi (s.a.w) dalam sebuah hadis: 

نَوبُاَّوَّـتلا ينَئِاطّلخَا يرُْخَو ،ءٌاَّطخَ مَدَآ نيِبَ ُّلكُ  

“Semua anak Adam seringkali melakukan kesalahan. Dan sebaik-

baik orang yang melakukan kesalahan adalah orang yang banyak 

bertaubat” [Hadis riwayat Ibn Majah] 
Oleh itu, dalam usaha kita untuk bertaubat, Al-Quran telah 

mengajar kita doa yang boleh diamalkan bagi meraih keampunan 

Allah. Doa Nabi Adam sangat sesuai untuk dijadikan contoh doa 

terbaik dan yang sangat praktikal untuk kita amalkan dalam 

kehidupan. 

Kedua: Jika kita amati dengan lebih mendalam isikandung doa 

tersebut, kita akan mendapati bahawa taubatnya Nabi Adam (a.s) 

diiringi dengan pengakuan di atas kesilapannya dan perasaan 

menyesal atas perbuatannya.  

Di dalam kitab Ihya’ Ulumiddin, Imam al-Ghazali menyatakan tiga 

syarat utama yang perlu diperhatikan seorang hamba, agar 

taubatnya diterima Allah (s.w.t). 

Pertama, terdapat kesedaran tentang perbuatan salah atau dosa 

yang dilakukan. Kedua, kesedaran tersebut diiringi dengan 

penyesalan di atas perbuatan dosanya. Dan yang ketiga, hamba 

yang bertaubat tersebut berazam untuk tidak mengulangi 

kesalahannya itu. Inilah maksud taubat yang sebenar-benarnya. 

Iaitu apabila seorang hamba dengan rendah diri kembali kepada 

Allah (s.w.t) setelah lalai dalam keterlanjurannya. 

Saudara dan saudari, 

Taubat bukan sekadar permohonan ampun kepada Allah ataupun 

proses penyucian jiwa sahaja. Tetapi ia adalah kunci bagi seorang 

hamba mendapatkan keredaan Allah serta kasih sayang-Nya.  

Oleh itu, janganlah sesekali kita merasakan bahawa kita tidak 

layak menerima pengampunan dari Allah disebabkan dosa-dosa 

lalu. Ketahuilah bahawa pintu taubat sentiasa terbuka bagi mereka 

yang mendambakan keampunan Allah (s.w.t). Pada masa yang 

sama, dalam kita berusaha mencari pengampunan Allah, 

usahakanlah untuk menghidupkan sikap pengampun dalam diri 

kita. Tanamkan sifat berbesar hati dalam memberi kemaafan 

kepada orang lain. Khususnya mereka yang pernah menyakiti atau 

melakukan kesalahan kepada kita.  

Kerana sifat mulia ini akan menjadikan kita orang yang lebih 

tenang dan tidak terganggu fikiran serta emosi. Semoga dengan 

kesediaan kita untuk memaafkan orang lain, menjadi penyebab 

kita sentiasa juga mendapat rahmat Allah (s.w.t.). 

Kita berdoa agar Allah terus memberikan pengampunan-Nya 

kepada kita, serta menggolongkan kita dari kalangan yang 

dikurniakan rasa cinta untuk menambahkan amalan, demi 

mendekatkan diri kita kepada syurgaNya. Amin Ya Rabbal ‘Alamin. 

 وَهُ هَُّنإِ هُورُفِغْـَتسْافَ ،مْكُلَ وَ ليِ مَيْظِعَلا اللهَ رُفِغْـَتسْأَ وَ اذَهَ ليِوْـَق لُوْـُقأَ
ميْحَِّرلا رُوْفُغَلا  

Khutbah Kedua 

 كَيرِشَ لاَ هُدَحْوَ اللهُ َّلاإِ هَلَإِ لاَ نأَ دُهَشْأَوَ ،رَمَأَ امَكَ ايرًثِكَ ادًحمَْ ِ] دُمْلحَا
 eَدِيِّسَ ىلَعَ مْلِّسَوَ لِّصَ َّمهَُّللا .هُلُوسُرَوَ هُدُبْعَ ادًَّممحَُ eَدَيِّسَ َّنأَ دُهَشْأَوَ ،هُلَ

 لىَاعَـَت اللهَ اوقَُّـتاِ ،الله دَابَعِ ايَـَف ،دُعْـَب اَّمأَ .ينَعِجمَْأَ هِبِاحَصْأَوَ هِلِآ ىلَعَوَ دٍَّممحَُ
 .رَجَزَوَ هُنْعَ مكُاsََ اَّمعَ اوهُـَتناوَ ،رَمَأَ امَيفِ

 لاقَ ثُيْحَ كَلِذَبِ اللهُ eَرَمَأَ دْقَـَف ،ىفَطَصْمُلْا بيَِِّّنلا ىلَعَ اومُلِّسَوَ اوُّلصَ لاَأَ
 اونُمَاءَ نَيذَِّلا اهَُّـيأَ اـيَ بيَِِّّنلا ىلَعَ نَوُّلصَيُ هُتَكَئِلاَمَوَ اللهَ َّنإِ :زِيزِعَلا هِبِاتَكِ فيِ
 دٍَّممحَُ eَدِيِّسَ ىلَعَ كْرَِ� وَ مْلِّسَوَ لِّصَ َّمهَُّللا .امًيلِستَ اومُلِّسَوَ هِيلَعَ اوُّلصَ
 .دٍَّممحَُ eَدِيِّسَ لِآ ىلَعَوَ

 ،يِّلِعَوَ نَامَثْعُوَ رَمَعُوَ رٍكْبَ بيِأَ ينَيِّدِهْلمَا نَيدِشِاَّرلا ءِافَلَلخُا نِعَ َّمهَُّللا ضَرْاوَ
 مهِيفِوَ مهُعَمَ اَّنعَوَ ،ينَعِبِاَّتلا يعِبَِ�وَ ،ينَعِبِاَّتلاوَ ةِبَارَقَلاوَ ةِبَاحََّصلا ةَِّيقِبَ نعَوَ
 .ينَحمِِاَّرلا مَحَرْأَ َ� كَتِحمَْرَبِ

 مهُنمِ ءِايَحْلأَا ،تِامَلِسْلمُاوَ ينَمِلِسْلمُاوَ ،تِانَمِؤْلمُاوَ ينَنِمِؤْمُللِ رْفِغْا َّمهَُّللا
 اهَْـنمِ رَهَظَ امَ ،نَحَلمِاوَ لَزِلاََّزلاوَ ءََ�وَلاوَ ءَلاَبَلا اَّنعَ عْفَدْا َّمهَُّللا .تِاوَمْلأَاوَ

 انََّـبرَ .ينَمِلَاعَلا َّبرََ� ،ةًَّماعَ نِادَلْـُبلا رِئِاسَوَ ،ةًَّصاخَ eَدِلَـَب نعَ ،نَطَبَ امَوَ
  .رِاَّنلا بَاذَعَ انَقِوَ ،ةًنَسَحَ ةِرَخِلآا فيِوَ ،ةًنَسَحَ ايَنُّدلا فيِ انَتِآ

 نِعَ ىهَْـنـَيوَ ،بىَرْقُلا يذِ ءِاتَيإِوَ نِاسَحْلإِاوَ لِدْعَلِ� رُمَُْ� اللهَ َّنإِ ،اللهِ دَابَعِ

 مَيظِعَلا اللهَ اورُكُذافَ ،نَورَُّكذَتَ مْكَُّلعَلَ مْكُظُعِيَ ،يِغْـَبلاوَ رِكَنلمُاوَ ءِاشَحْفَلا

 رُكذِلَوَ ،مكُطِعيُ هِلِضفَ نمِ هُولُأَسْاوَ ،مْكُدزِيَ هِمِعَنِ ىلَعَ هُورُكُشْاوَ ،مْكُركُذْيَ

 .نَوعُـَنصتَ امَ مُلَعيَ  اللهُوَ ،برَُكأَ اللهِ

 
 

 


